
ქართული ენციკლოპედიის ირაკლი აბაშიძის სახელობის  

მთავარი სამეცნიერო რედაქციის 

 

დ ე ბ უ ლ ე ბ ა  

 

თავი I.  ზოგადი დებულებანი 

1. საქართველოს მეცნიერებათა ეროვნული აკადემიის ქართული ენციკლოპედიის 

ირაკლი აბაშიძის სახელობის მთავარი სამეცნიერო რედაქცია (შემდგომში -„მთავარი 

სამეცნიერო რედაქცია“) არის საქართველოს მეცნიერებათა ეროვნული აკადემიის 

სტრუქტურული ერთეული. 

2. მთავარი სამეცნიერო რედაქცია თავის საქმიანობას წარმართავს ,,საქართველოს 

მეცნიერებათა ეროვნული აკადემიის შესახებ“ საქართველოს კანონის, საქართველოს 

მეცნიერებათა ეროვნული აკადემიის წესდების, ამ დებულების, პოლიგრაფიისა და 

საგამომცემლო საქმიანობისადმი წაყენებული მოთხოვნების და სხვა საკანონმდებლო და 

კანონქვემდებარე ნორმატიული აქტების შესაბამისად, მის წინაშე მდგარი ამოცანების 

შესასრულებლად. 

3. მთავარ სამეცნიერო რედაქციას აქვს თავისი საფირმო ნიშანი და ბლანკები 

რედაქციიის დასახელებით, მითითებით, რომლებიც აუცილებელია დებულებით 

განსაზღვრული საქმიანობის განსახორციელებლად. 

4. მთავარი სამეცნიერო რედაქციის დაფინანსებასა და შემოსავლებს განსაზღვრავს 

საქართველოს მეცნიერებათა ეროვნული აკადემია. 

თავი II.  ძირითადი ამოცანები და საქმიანობა 

1. მთავარი სამეცნიერო რედაქცია უზრუნველყოფს ენციკლოპედიური და სამეცნიერო-

ენციკლოპედიური ლიტერატურის მომზადებას ყოველწლიური გეგმების მიხედვით. 

2. მთავარი სამეცნიერო რედაქცია საქმიანობას წარმართავს მის შემადგენლობაში 

არსებული დარგობრივი და ფუნქციური სამეცნიერო რედაქციებისა და სხვა ქვედანაყოფების 

(მ.შ. ბიბლიოთეკა, ფოტოთეკა, კომპიუტერული ჯგუფი) მეშვეობით; ამტკიცებს მეთოდურ 

მითითებებსა და სიტყვანებს, ენციკლოპედიური ლიტერატურის მომზადებაში რთავს 

კვალიფიციურ ავტორებს, რედაქტორებს, კონსულტანტებს, რეცენზენტებს, პასუხს აგებს 

გამოსაცემი ლიტერატურისა და ვებგვერდზე განთავსებული სტატიების რედაქტირებაზე, 

მათ შინაარსსა და სამეცნიერო დონეზე. 

3. მთავარი სამეცნიერო რედაქციის ძირითად საქმიანობას განსაზღვრავს საქართველოს 

მეცნიერებათა ეროვნული აკადემიის საგამომცემლო-სარედაქციო საბჭო, რომელიც 

ამტკიცებს რედაქციის დარგობრივ სამეცნიერო-საკონსულტაციო საბჭოებსა და სექციებს, მათ 

თავმჯდომარეებს. 



4. სამეცნიერო რედაქციის საქმიანობას წარმართავს მთავარი რედაქტორი, რომელსაც 

თანამდებობაზე ამტკიცებს საქართველოს მეცნიერებათა ეროვნული აკადემიის პრეზიდიუმი  

5 (ხუთი) წლის ვადით. ერთი და იგივე პიროვნების ხელმეორედ დამტკიცება 

თანამდებობაზე დასაშვებია რამდენჯერმე შეზღუდვის გარეშე. საქართველოს მეცნიერებათა 

ეროვნული აკადემიის პრეზიდენტის წარდგინებით. მთავარი რედაქტორი პასუხისმგებელია 

სამეცნიერო-სარედაქციო საქმიანობაზე. იგი საქართველოს მეცნიერებათა ეროვნული 

აკადემიის პრეზიდენტთან შეთანხმებით წარმოადგენს მთავარ სამეცნიერო რედაქციას 

საქართველოს ფარგლებში და უცხოეთში, ამზადებს ხელშეკრულებების პროექტებს, მოქმედი 

კანონმდებლობის შესაბამისად განსაზღვრავს მთავარი სამეცნიერო რედაქციის მიერ 

გამოცემული წიგნების რეალიზაციის წესს, სამეცნიერო რედაქციის ვაკანტურ 

თანამდებობაზე კანდიდატს წერილობითი რეკომენდაციით წარუდგენს საქართველოს 

მეცნიერებათა ეროვნული აკადემიის პრეზიდენტს, წარადგენს საშტატო განრიგს, 

თანამდებობრივ სარგოებს, მუშაკთა მატერიალურ წახალისებებს, დახმარების ფორმებს, 

მეთოდებისა და ოდენობების განსაზღვრის წინადადებებს დადგენილი წესით დასამტკი-

ცებლად. 

5. მთავარი სამეცნიერო რედაქციის საქმიანობიდან მიღებული შემოსავალი შეიძლება 

აკადემიის პრეზიდენტის თანხმობით, მოქმედი კანონმდებლობის შესაბამისად, 

გამოყენებულ იქნეს ენციკლოპედიური და საცნობარო-ენციკლოპედიური ლიტერატურის 

მოსამზადებლად და გამოცემაში მონაწილეთა გასამრჯელოსათვის, სამეცნიერო-კვლევითი 

სამუშაოებისა და საავტორო ჰონორარებისათვის, სარედაქციო, სამეცნიერო-საკანცელარიო 

და სატრანსპორტო ხარჯებისათვის, ქაღალდისა და სხვა სასტამბო მასალის, საგამომცემლო 

საშუალებების, ტრანსპორტის, დანადგარების, კომპიუტერული და სხვა სახის ტექნიკის 

შესაძენად, სარედაქციო ქონების დაცვის, შენახვისა და გამოყენებისათვის, საქმიანობისათვის 

აუცილებელი სხვა ხარჯებისათვის. 

6. მთავარი რედაქტორის მოადგილის, პასუხისმგებელი მდივნის, სამეცნიერო 

რედაქციებისა და სხვა ქვედანაყოფების მუშაკების და სამეცნიერო რედაქტორების უფლე-

ბები და მოვალეობანი განისაზღვრება შიდასარედაქციო შინაგანაწესით, რომელსაც 

ამტკიცებს მთავარი რედაქტორი. 

7. მთავარი სამეცნიერო რედაქციის მთავარი რედაქტორის წარდგინებით იქმნება 

სათათბირო ორგანო - სამეცნიერო საბჭო, რომელიც მტკიცდება აკადემიის პრეზიდიუმის 

მიერ.  

8. საქართველოს მეცნიერებათა ეროვნული აკადემიის ქართული ენციკლოპედიის 

ირაკლი აბაშიძის სახელობის მთავარი სამეცნიერო რედაქციის მთავარი რედაქტორი ანგა-

რიშვალდებულია აკადემიის პრეზიდიუმის წინაშე. 

 

თავი III. დებულებაში ცვლილებებისა და დამატებების შეტანა 



წინამდებარე დებულებაში ცვლილებებისა და დამატებების შეტანა შესაძლებელია 

პრეზიდიუმის შესაბამისი დადგენილებით.   

 

 


